
NGĀ TIKANGA MATATIKA MŌ TE HAEPAPA NGĀIOTANGA

1. KO TE NGĀKAUNUI KI TE UMANGA WHAKAAKORANGA
Ka whakaū au i te whakapono me te māiatanga o te ao tūmatanui ki te umanga 
whakaakoranga mā te:

1. whakaatu i te ngākaunui ki te whakarato i te kounga teitei me te tōtika o te whakaakoranga
2. whai wāhi ki te whanaungatanga i waenga o ngā hoa mahi, i runga o te whakaaro nui, o te mahi ngātahi
3. whakaatu i te paerewa teitei o te whanonga ngaiotanga me te pono
4. whakaatu i te ngākaunui ki te tikanga o te tangata whenuatanga me te hononga pātui i raro o Te Tiriti o Waitan-

gi, i roto i te taiao akoranga
5. whai wāhi ki tētahi ahurea ngaio e tautoko ana, e tautīnei ana i ēnei tikanga matatika.

2. KO TE NGĀKAUNUI KI NGĀ ĀKONGA
Ka mahi au mō te tino painga o ngā ākonga mā te:

1. whakatairanga i tō rātou whaioranga, ā, me te ārai i a ratōu i te raru
2. whakawhanaunga ki ngā ākonga i runga o ngā tikanga matatika me ngā tikanga ngaiotanga
3. whakaaro nui ki te whānui o te rerekētanga o te tukuihotanga, o te reo, o te tuakiri me te ahurea o te katoa o ngā 

ākonga
4. whakaū i te mana tangata whenua o ngā ākonga Māori me te tautoko i ō rātou wawata mātauranga
5. whakatairanga i ngā mahi urutomo hei tautoko i ngā matea o te katoa o ngā ākonga
6. tika me te tōtika o taku whakarite i ōku whakapae me ōku whakapono whaiaro.

4. KO TE NGĀKAUNUI KI TE HAPORI WHĀNUI
Ka whakaaro nui au ki tōku tūranga matatika i roto i te hapori whānui, ā, me tōku 
whakaawenga i runga o te hanga i ngā āhuatanga ka pā ki te wāheke mā te:

1. whakatairanga me te tiaki i ngā mātāpono mana tangata, i te whakapūmautanga, ā, me te ture pāpori
2. whakaatu i te ngākaunui ki te mana whenua o Aotearoa i raro o Te Tiriti o Waitangi
3. poipoi i ngā ākonga hei tāngata hihiri i waenga o te hapori, ā, me te whai wāhi ki ngā take nui e pā ana ki te 

whaioranga o te hapori whānui.

3. KO TE NGĀKAUNUI KI NGĀ WHĀNAU
Ka whakaaro nui au ki te tūranga motuhake o ngā mātua, o ngā kaitiaki me ngā whānau 
ki te tautoko i te akoranga o ā rātou tamariki mā te:

1. whakawhanaunga ki ngā whānau i runga o te ngaiotanga me te whakaaro nui
2. whai wāhi o ngā whānau ki te akoranga o ā rātou tamariki
3. whakaaro nui ki te rerekētanga o te tukuihotanga, o te reo, o te tuakiri, ā, me te ahurea o ngā whānau.


